
پاکستان میں سیاسی طاقت کا اصل مرکز کہاں ہے؟
امریکی افغان جائزہ رپورٹ : فوجی شکست پر پردہ ڈالنے کی حکمت عملی
چین اور پاکستان کے تزویراتی تعلقات میں اضافہ

اسلام اور رخم
سلام
مغرب کی
اہداف کیا ہیں ؟
پاکستان کو دے کر جانے کے امری ایجنڈے کی مزاحمت کا عموم
16RGST
کاری کے قات
لے
احتجابی مارچ


قائد اعظم اور کشمیر


پروفیسر خورشید احمد، غلام محمد صفی


ہم کشمیر کے سلسلے میں قائد اعظم کے چند بیانات ، بلکہ احکام
و ہدایات کو زمانی ترتیب کے ساتھ پیش کر رہے ہیں اور قوم کو یاد دلا رہے ہیں کہ قائد اعظم نے وہی کہا تھا جو آج سید علی گیلانی کہہ رہے ہیں، اور کشمیر کے غیور مسلمان جناب گیلانی اور حزب المجاہدین کی قیادت میں عملاً قائد اعظم ہی کے احکام پر عمل پیرا


ہیں، جب کہ قائد کا نام لینے والے اور ان کے مزار پر چادر چڑھانے اور گارڈز کی ڈیوٹیاں تبدیل کرنے والے حکمران ان احکام کی کھلی کھلی خلاف ورزی اور پاکستان اور مسلمانان جموں و کشمیر سے بے وفائی کا راستہ اختیار کئے ہوئے ہیں۔
جموں و کشمیر میں مسلمانوں کی تحریک مزاحمت و حریت 1930 کے عشرے سے شروع ہوئی اور ڈوگرہ مظالم بھی اسی وقت سے ہر حد کو پار کر گئے۔ قائد اعظم نے آل انڈیا مسلم لیگ کے پٹنہ اجلاس میں 26 دسمبر 1938ء کو فرمایا:
میں کانگریس سے پوچھتا ہوں کہ وہ کشمیر میں کیا کر رہی ہے؟ آریہ ساجی، ہندو مہا سبھائی، کانگریسی قوم پرست اور کانگریسی اخبارات .. یہ سب کشمیر کے معاملے میں کیوں چپ سادھے بیٹھے ہیں! کیا اس وجہ سے کہ کشمیر ہند و ریاست ہے؟ یا اس وجہ سے کہ کشمیر کی آبادی میں مسلمانوں کی اکثریت ہے؟“ افسوس کہ آج خود مسلمان حتیٰ کہ پاکستانی مسلمان اور خصوصیت سے وہ قیادت جس کا فرض کشمیر کی تحریک حریت کی پشتی بانی ہے، چپ سادھے بیٹھی ہے۔ قائد اعظم کی روح آج خود ہم سے، پاکستان کی موجودہ قیادت سے وہی سوال کر رہی ہے
جو ہندو قیادت سے 1938ء میں کیا تھا! "
1944ء میں مسلم اسٹوڈنٹس فیڈریشن کے سپاس نامے کا


جواب دیتے ہوئے قائد اعظم نے کشمیر کے بارے میں فرمایا: مسلمان جغرافیائی حدود کے قائل نہیں ہیں، اس لیے اسلامی برادری کے نام پر ہندوستان کے مسلمان آپ کی مدد کے لیے کمر بستہ ہیں ۔ اگر آپ پر ظلم ہوا یا آپ سے بدسلوکی کی گئی تو ہم بے کار تماشائی کی صورت میں نہیں رہ سکتے ۔ ایسی صورت میں برطانوی ہند کے مسلمان آپ کی خدمت کے لیے حاضر ہو جائیں گے، کیونکہ بحیثیت مسلمان ہم آپ کی مدد کے پابند ہیں۔“ آج ہمارے حکمران "جہاد" کے لفظ سے خائف اور اس پر
شرمندہ ہی نہیں ہیں، بلکہ اپنی آزادی
کی جنگ لڑنے والوں اور ان کی مدد کرنے


والوں کو دہشت گرد تک قرار دے رہے ہیں۔ لیکن دیکھیے جب اپنے کشمیری بھائیوں کی مدد کے لیے قبائلی مسلمان، وہی قبائلی مسلمان جن پر آج امریکہ کی خوشنودی کے حصول یا اس کے حکم کے تحت پاکستانی فوج کو بم باری اور آگ اور خون کی ہولی کھیلنے کے لیے استعمال کیا جارہا ہے، ان قبائلی مسلمانوں نے کشمیر کے
جہاد میں شرکت کی ، اور اس پر جب بھارتی گورنر جنرل نے ان کے خلاف اقدام کا مطالبہ کیا تو قائد اعظم نے آنکھوں میں آنکھیں ڈال کر کیا فرمایا: ہم اس کی ذمہ داری لینے کے لیے تیار نہیں اور نہ ہم قبائلیوں پر دباؤ ڈال سکتے ہیں کہ وہ کشمیر کو خالی کر دیں ۔ مسلمانانِ کشمیر نے ڈوگرہ آمریت سے تنگ آکر ہری سنگھ کی گورنمنٹ کو فتح کرنے کے لیے جہاد شروع کر رکھا ہے اور قبائیلیوں نے مجاہدین کا ہم مذہب ہونے کی مناسبت سے ان کی امداد کی ہے۔ لہذا ہم اس معاملے میں کسی قسم کا دخل دینے کو تیار نہیں ہیں۔ کیونکہ مجاہدین کی یہ جنگ آزادی ہے اور کوئی آزادی پسند ملک آزادی کی خاطر لڑنے والوں کے مخالفین کے ہاتھ مضبوط نہیں کر سکتا۔ اس لیے جن قبائلیوں کو برطانوی حکومت نہ دبا سکی ، ہم انہیں کیسے روک


سکتے ہیں ! وہ ایک نصب العین کے لیے نبرد آزما ہیں۔“ 3 نومبر 1947ء کو قائداعظم اور ماؤنٹ بیٹن کے مابین ایک کانفرنس کی روداد ملاحظہ ہو: رشحات قائد، مرتبہ نجمہ منصور، العبد پبلی کیشنز ، سرگودھا 1992ء میں 168-167۔ اس موقع پر قائد اعظم نے ماؤنٹ بیٹن سے صفائی سے یہ بھی کہا تھا: عوام نے متعدد بار راجا سے اپیل کی کہ وہ پاکستان میں شامل ہونا چاہتے ہیں لیکن راجا پر اس مسئلے کا الٹا اثر ہوا، اور اس نے عوام کی آواز کو طاقت کے بل پر دبانے کی کوششیں کیں ۔ اس پر عوام نے بھی طاقت کا جواب طاقت سے دینا شروع کر دیا۔ جب راجا ان کی چوٹ برداشت نہ کر سکا تو اپنا اقتدار ختم ہوتے دیکھ کر اسے ہندوستان میں شامل ہونے کی سوجھی۔ دراصل کشمیر ہندوستان
میں شامل نہیں ہوا، بلکہ ہری سنگھ شامل ہوا ہے۔ جب ہندوستان میں ہری سنگھ کی شمولیت کے خلاف کشمیری عوام ہتھیار اٹھانے پر مجبور ہو گئے تو ان سے یہ رائے طلب کرنے کی تجویز کہ ہندوستان میں شامل ہونا چاہتے ہیں یا پاکستان میں، نہ صرف فریب بلکہ مضحکہ خیز بھی ہے۔“ کسی قسم کی لگی لپٹی رکھے بغیر قائد اعظم نے ماؤنٹ بیٹن
سے یہ بھی کہا:
کشمیر جہاں اقتصادی اور معاشی لحاظ سے پاکستان کا ایک جزو ہے، وہیں سیاسی اعتبار سے بھی اس کا پاکستان میں شامل ہونا ضروری ہے ۔ ( رشحات قائد مذکورہ بالا) کشمیر کے بارے میں قائد اعظم کی پالیسی کیا تھی، اس کا اظہار انہی کے الفاظ میں ان کے معالج ڈاکٹر الہی بخش نے کیا ہے: کشمیر سیاسی اور فوجی حیثیت سے پاکستان کی شہ رگ ہے۔ کوئی خود دار ملک اور قوم اسے برداشت نہیں کر سکتی کہ وہ اپنی شہہ رگ دشمن کی تلوار کے آگے کر دے۔ کشمیر پاکستان کا حصہ ہے۔ ایک ایسا حصہ ہے جسے پاکستان سے الگ نہیں کیا جا سکتا ۔ کشمیر کا مسئلہ نہایت نازک مسئلہ ہے۔ لیکن اس حقیقت کو کوئی انصاف پسند قوم اور ملک نظر انداز نہیں کر سکتے کہ کشمیر تمدنی، ثقافتی، مذہبی، جغرافیائی ، معاشرتی اور سیاسی طور پر پاکستان کا ایک حصہ ہے اور جب بھی اور جس زاویے سے بھی نقشے پر نظر ڈالی جائے ، یہ حقیقت بھی اتنی ہی واضح ہوتی چلی جائے گی ( قائد اعظم کے آخری ایام)
یہی پاکستان کی وہ کشمیر پالیسی ہے کہ جس پر پوری قوم کو مکمل یکسوئی رہی ہے۔ تاریخی تسلسل کے ساتھ ہم اس پر قائم رہے ہیں اور اس کے حصول کے لیے 1947 ء سے جموں و کشمیر کے مسلمان جدو جہد کر رہے ہیں اور قربانیاں دے رہے ہیں۔ موجودہ حکمرانوں نے اس پالیسی سے انحراف اور بے وفائی کی ہے اور کشمیری مسلمانوں کو مایوس کیا ہے۔ لیکن الحمد للہ جموں و کشمیر کے مسلمانوں کی ہمتیں اب بھی جوان ہیں۔ کیا پاکستانی قوم (باقی صفحہ 41 پر )


بقیہ قائد اعظم اور کشمیر پروفیسر خورشید احمد ، غلام محمد صفی قرآن کے اس حکم پر عمل کرتے ہوئے اپنے مظلوم بھائیوں کا ساتھ نہیں دے گی : " آخر کیا وجہ ہے کہ تم اللہ کی راہ میں ان بے بس مردوں اور عورتوں اور بچوں کی خاطر نہ لڑو جو کمزور پا کر دبا لیے گئے ہیں اور فریاد کر رہے ہیں کہ خدایا! ہم کو اس بستی سے نکال جس کے باشندے ظالم ہیں اور اپنی طرف سے ہمارا کوئی حامی و مددگار پیدا
کردے ۔ (النساء 75:4)

